
SAVDO KORXONALARINI 
RIVOJLANTIRISHDA 
TIJORAT BANKLARINING 
AHAMIYATI VA ULARNI 
TAKOMILLASHTIRISH 
ISTIQBOLLARI
Aktamov Abduvali Abdug‘ani o‘g‘li
Samarqand iqtisodiyot va servis instituti stajyor-tadqiqotchisi

Annotatsiya: Bugungi kunda mamlakatimizda savdo korxonalarining faoliyatini takomillashtirish, ularning barqarorligini 
ta’minlash, mijozlarga sifatli xizmat ko‘rsatish va xizmatlar sohasida sog‘lom raqobatni shakllantirishda tijorat banklari 
hamda ular ko‘rsatayotgan xizmat sifati muhim ahamiyat kasb etadi. Maqolada O‘zbekiston Respublikasi statistika agen-
tligi ma’lumotlaridan foydalangan holda, savdo korxonalari, tijorat banklari faoliyatini barqarorlashtish yo‘llari o‘rganilgan 
hamda tijorat banklari xizmatlaridan foydlanayotgan mijozlar so‘rovnomasi natijalari asosida ilmiy-amaliy tavsiyalar 
berilgan.

Kalit so‘zlar: Savdo korxonalari, xizmat ko‘rsatish, tijorat banklari, bank tizimi, uzoq muddatli resurslar, tijorat banklari 
faoliyati, banklar faoliyatida marketing.
Abstract: Today, in our country, commercial banks and the quality of their services are of great importance in improving the 
activities of commercial enterprises, ensuring their stability, providing quality service to customers, and forming healthy 
competition in the service sector. In the article, using the data of the Statistical Agency of the Republic of Uzbekistan, 
ways to stabilize the activities of commercial enterprises and commercial banks were studied, and scientific and practical 
recommendations were given based on the results of a survey of customers using the services of commercial banks.

Key words: Trade enterprises, service, commercial banks, banking system, long-term resources, commercial banking 
activities, marketing in banking activities.
Аннотация: Сегодня в нашей стране коммерческие банки и качество их услуг имеют большое значение в совер-
шенствовании деятельности коммерческих предприятий, обеспечении их устойчивости, качественном обслужи-
вании клиентов, формировании здоровой конкуренции в сфере услуг. В статье с использованием данных Агент-
ства Республики Узбекистан по статистике изучены пути стабилизatsiи деятельности коммерческих предприятий 
и коммерческих банков, а также даны научно-практические рекомендatsiи по результатам опроса клиентов, поль-
зующихся услугами. коммерческих банков.

Ключевые слова: Предприятия торговли, сервис, коммерческие банки, банковская система, долгосрочные 
ресурсы, коммерческая банковская деятельность, маркетинг в банковской деятельности.

K I R I S H
Dunyoda ro‘y berayotgan global o‘zgarishlar bozor iqtisodiyotining asosiy mexanizmlaridan biri bo‘lgan 

moliya institutlarida jiddiy innovatsion o‘zgarishlarga olib keldi va bank sektorining jadal rivojlanishiga, zamon 
talablari asosida ixtisoslashuviga sezilarli ta’sir ko‘rsatdi. Butun dunyoda ro‘y bergan pandemiya holati va 
undan keying vaziyat barcha xizmat ko‘rsatish sohalariga o‘z ta’sirini ko‘rsatdi. Iste’molchi nuqtai nazaridan 
pandemiya xizmat ko‘rsatish sohalariga ijobiy ta’sir ko‘rsatdi deyishimiz mumkin. Chunonchi, iste’molchilarga 
ko‘rsatiladigan xizmatlar turi tubdan o‘zgardi, kengaytirildi hamda iste’molchilarning talab va ehtiyojlari asosida 
yangi turdagi xizmatlar taklifi sezilarli darajada oshdi. Bunday vaziyatda bozor munosabatlarini to‘g‘ri tartibga 
solishda davlat ishtirokining o‘rni ayniqsa O‘zbekiston sharoitida juda muhim. 

M A V Z U G A  O I D  A D A B I Y O T L A R  S H A R H I
Bugungi kunda globallashuv jarayonlari, bank sohasida amalga oshirilayotgan faoliyatdan kelib chiqadigan 

muammolar o‘rganilmoqda. Bank sohasidagi muammolarni bartaraf etish, xizmat ko‘rsatish sohasini yanada 
rivojlantirish va takomillashtirish doimo dolzarb bo‘lib qoladi. Mamlakatimizda kapital harakatini bosqich-
ma-bosqich erkinlashtirish hamda yirik korxonalarni va ulardagi ulushlarni (aksiyalarni), shu jumladan fond bir-

Sjasi orqali xususiylashtirish, davlat ulushiga ega tijorat banklarida transformatsiya jarayonlarini yakunlab, 2026-

yil yakuniga qadar bank aktivlarida xususiy sektor ulushini 60 foizgacha yetkazish kabi vazifalar “Taraqqiyot 
strategiyasi”ning 27-maqsadida keltirilgan1. Shuningdek, 2020–2025-yillarga mo‘ljallangan O‘zbekiston Res-
publikasining bank tizimini isloh qilish strategiyasi to‘g‘risidagi O‘zbekiston Respublikasi Prezidentining Far-
monida “Davlat ulushi mavjud tijorat banklarini kompleks transformatsiya qilish, bank ishining zamonaviy stan-
dartlarini, axborot texnologiyalari va dasturiy mahsulotlarni joriy etish, banklardagi davlat aksiyalari paketini 
zarur tajriba va bilimga ega bo‘lgan investorlarga tanlov asosida sotish, shuningdek, davlat ulushi mavjud tijorat 
banklari va korxonalarni bir vaqtning o‘zida isloh qilish orqali bank sektorida davlatning ulushini kamaytirish” 
kabi bank sektorini isloh qilishning asosiy yo‘nalishlari belgilab berilgan2. 

2024-yil 1-yanvar holatiga ko‘ra O‘zbekistonda 35 ta bank faoliyat yuritib kelmoqda3. Ulardan 10 tasi davlat 
ulushi mavjud banklar va 25 tasi xususiy bank yoki chet el kapitali ishtirokidagi banklar hisoblanadi. Respublika-
mizda 2024-yilning 1-yanvar holatiga savdo sohasida 158 065 ta korxona va tashkilotlar faoliyat ko‘rsatmoqda. 
Ularning soni bo‘yicha Samarqand viloyati – 16 259 ta savdo korxonasi bilan Toshkent shahridan keyin ikkinchi 
o‘rinda. Toshkent shahrida esa – 31 837 ta, Toshkent viloyatida – 14 633 ta savdo korxonalari faoliyat olib bor-
moqda4.

Aurelija Burinskiene va Vida Pipiriene quyidagicha ta’rif berishgan: “Savdo ̶ bu tovarlar va xizmatlarni 
sotish bo‘yicha faoliyat. “Savdo” so‘zi tovarlarni sotib olish, sotish yoki almashtirishni anglatadi. Savdo ̶ bu ishlab 
chiqarish sohasidan iste’molga o‘tadigan tovarlar bilan shug‘ullanadigan iqtisodiyot tarmog‘i”. Shuningdek, 
savdo korxonalarining muhimlilik darajasini quyidagicha e’tirof etishgan: “Yevropa Ittifoqining savdo korxonalari 
orasida kichik va o‘rta korxonalar eng katta qismini egallaydi (ularning ulushi 99,87% ni tashkil qiladi, shuning 
uchun qo‘shilgan qiymatning 80% ushbu korxonalar tomonidan yaratiladi). Turli tarmoqlar haqida gapirganda, 
savdo sohasida yirik korxonalarning ulushi eng past ekanligini ta’kidlash lozim, lekin korxonalar soni, band 
bo‘lgan shaxslar va qo‘shilgan qiymat eng yuqori. 

Shuning uchun ular ham mehnat unumdorligi eng past bo‘lgan tarmoqlar qatoriga kiradi. Savdo kompani-
yalarining o‘ziga xos xususiyatlarini yaxshiroq tushunish uchun savdoni rivojlantirish va innovatsiyalarga yo‘nal-
tirilgan davlat siyosatini ishlab chiqish muhimdir5.

 Sh. Mirzayeva o‘zining “Trading Enterprises and Banking Services in the Republic of Uzbekistan” nomli 
maqolasida bugungi kunda iqtisodiyotimizning raqobatbardoshligini oshirish dolzarb vazifaligi. Bu maqsadni 
amalga oshirishda tijorat banklari tomonidan zamonaviy texnologiyalardan foydalanish muhim ahamiyatga ega 
ekanligi. Hamda milliy iqtisodiyotni jadal rivojlanishida o‘z o‘rniga ega bo‘lishi uchun zamonaviy bank tizimining 
yaxshi moliyalashtirilganligi va yangi mijozlarni jalb etishi muhim ahamiyatga ega. Bugungi kunda barqaror 
bank tizimini rivojlantirish yanada zamonaviy modernizatsiya qilish, iqtisodiyot va mijozlar ehtiyojlariga javob 
beradigan samarali va sifatli xizmatlarni joriy etishni taqozo etishini takidlagan6.

B.Abdukarimov esa “savdo xizmati” tushinchasiga “savdo – xizmatning alohida turi bo‘lib u bir tomondan 
ishlab chiqaruvchilarga, ikkinchi tomondan iste’molchilarga, uchinchi tomondan Davlatga va to‘rtinchi tomondan 
boshqa iqtisodiyot tarmoqlari va sohalariga ham xizmat ko‘rsatadi, hamda ularning xizmatlaridan iste’molchi 
sifatida foydalanadi va ular bilan aloqada bo‘ladi”, deb ta’rif bergan7.

Hozirgi kunda savdo korxonalari, xizmat ko‘rsatish, umuman deyarli barcha tadbirkorlik subyektlarining 
faoliyati to‘g‘ridan-to‘g‘ri banklar faoliyati bilan bog‘liq. Bunda tijorat banklarining ahamiyati muhim. A.Omonov 
tijorat banklariga shunday ta’rif bergan. “Mamlakat bank tizimi va kredit muassasalari tarkibidagi muhim ahami-
yatga ega bo‘lgan moliyaviy muassasalar hisoblanadi. Ular banklar bajarishi mumkin bo‘lgan barcha operat-
siyalarni bajaradi”8. Yuqoridagi tadqiqotchilarning tadqiqot natijalarini umumlashtiradigan bo‘lsak, iqtisodiyotni 
rijoylantirishga katta turtki bo‘luvchi savdo korxonalarini rivojlantirishda tijorat banklari muhim rol o‘ynaydi. 

T A D Q I Q O T  M E T O D O L O G I YA S I
Mazkur mаqоlаdа savdo korxonalari, xizmat ko‘rsatish va tijorat banklari bо‘yichа mаhаlliy vа хоrijiy оlim-

lаrning ilmiy ishlаri, о‘quv аdаbiyоtlаri shuningdek statistic ma’lumotlar tаhlil qilindi. Tаdqiqоt metоdоlоgiyаsi 
sifаtidа nаzаriy tаhlil vа kuzаtish usullаridаn fоydаlаnildi. 

1	 Respublikasi Prezidentining Farmoni. 2022–2026-yillarga mo‘ljallangan yangi O‘zbekistonning taraqqiyot strategiyasi to‘g‘risida. 
27-maqsad.

2	 Respublikasi Prezidentining Farmoni. 2020–2025-yillarga mo‘ljallangan O‘zbekiston respublikasining bank tizimini isloh qilish strate-
giyasi to‘g‘risida.

3	 O‘zbekiston Respublikasi Markaziy banki hisoboti. 19.01.2024-yil
4	 O‘zbekiston Respublikasi Statistika agentligi hisoboti. 06.02.2024-yil.
5	 Aurelija Burinskienėa, Vida Pipirienėa. The comparison of trade enterprises. Procedia - Social and Behavioral Sciences 110 (2014) 

267 – 275.
6	 Mirzaeva Shirin Nodirovna. Trading Enterprises and Banking Services in the Republic of Uzbekistan.
7	 Abdukarimov B.A. va boshq. Savdo iqtisodiyoti muammolari. O‘quv qo‘llanma. ̶ T.: Iqtisod-moliya, 2016, 504-b.
8	 A.A.Omonov, T.M.Qoraliyev. Darslik: PUL VA BANKLAR. ̶ Toshkent 2019.

T A H L I L  V A  N A T I J A L A R
Yangi bank xizmatlarini qo‘llash uchun bankning marketing xizmatlari ma’lumotlari va materiallari asosida 

strategiya va siyosatni tayyorlash kerak. Bankning strategiyasi va siyosati bank mahsulotlarini tayyorlash, yet-
kazib berish va sotish nuqtai nazaridan aniq shakllantirilishi kerak. Har bir bank bozorni o‘rganish asosida bank 
mahsulotini modifikatsiya qilish to‘g‘risida qaror qabul qilishi va yangi bank xizmatlarini joriy etish bo‘yicha uzoq 
muddatli biznes-rejani ishlab chiqishi kerak. Ishlab chiqarish munosabatlari dinamikasining yuqori darajasi, 
tovar bozori munosabatlarini shakllantirishga alohida e’tibor qaratilishi zamonaviy pul-kredit siyosati va bank 
biznesini boshqarishning aniq taktikasi va strategiyasini ishlab chiqish zaruratini tug‘dirmoqda. Zamonaviy tahlil 
va monitoring shuni ko‘rsatadiki, pul-kredit siyosatidan kelib chiqadigan institutsional iqtisodiy muammolarni 
kredit qo‘yilmalari darajasi, bank kapitalining kontsentratsiyasi, kredit va depozitlar bo‘yicha o‘rtacha foiz 
stavkasi, resurslarni jalb qilish imkoniyati va boshqa ko‘plab omillar orqali hal qilish mumkin. 

Yangi iqtisodiy munosabatlar sharoitida banklarning xatti-harakatlari stsenariysini ishlab chiqishda model-
lashtirish, matematik, statistik usullar va ekspert xulosalaridan foydalanish kerak. Zamonaviy bank faoliyatini 
ko‘rsatilayotgan xizmatlar sifatini oshiruvchi va ularning ro‘yxatini kengaytiruvchi ilg‘or axborot texnologiyalar-
idan foydalanmasdan amalga oshirib bo‘lmaydi. Amaliyot shuni ko‘rsatadiki, kredit tashkilotlari tomonidan yangi 
bank texnologiyalarini joriy etish ular faoliyati samaradorligini sezilarli darajada oshirishni ta’minlaydi. So‘nggi 
yillarda kredit tashkilotlarida bank avtomatlashtirilgan tizimlari va masofaviy bank texnologiyalarini joriy etish 
bilan bog‘liq holda bank faoliyatini jadal texnologik modernizatsiya qilish jarayoni amalga oshirilmoqda, bu 
esa kredit tashkilotlarining mijozlar bazasini va bank xizmatlari taklifini sezilarli darajada kengaytirish imkonini 
beradi. Axborot texnologiyalarining afzalliklarini ro‘yobga chiqarish uchun to‘lov infratuzilmasining operativ 
muvofiqligini oshirish, yagona qoidalar va standartlar asosida kliring va hisob-kitob xizmatlarini markazlashti-
rish zarur. 

Yangi texnologiyalar va yangi bank mahsulotlarini joriy etish kredit tashkilotlariga bank operatsiyalari tezligi 
va sifatini sezilarli darajada oshirish, aholi uchun hisob-kitoblarni soddalashtirish, bank hisobvaraqlaridan naqd 
pul olish uchun keng imkoniyatlar yaratish va fuqarolarning mulkiy manfaatlarini qalbakilashtirishdan himoya 
qilish imkonini beradi. Bank xizmatlari rivojlanishi past bo‘lgan chekka hududlarga, shuningdek, kredit tash-
kilotlari, ularning filiallari yoki ichki tarkibiy bo‘linmalari mavjud bo‘lmagan hududlarga bank mahsulotlari va 
xizmatlarini ilgari surish hamda chekka hududlarda istiqomat qiluvchi aholining bank xizmatlari bo‘yicha ehti-
yojini shahar markazlariga yoki bank ofislariga tashrifisiz masofaviy qondirish orqali mijozlarga sifatli xizmat 
ko‘rsatish texnologiyalarini ishlab chiqish va qo‘llash zaruriyati qanchalik muhimligi pandemiya sharoitida o‘z 
aksini topdi. 

Tadqiqot jarayonida tijorat banklarining mijozlarga xizmat ko‘rsatish sifatini hamda xizmat ko‘rsatish jaray-
onida yuzaga kelayotgan kamchiliklar va muammolarni aniqlash uchun Samarqand shahri hududida so‘rov-
noma o‘tkazildi. So‘rovnomada davlat ulushi mavjud bo‘lgan tijorat banklari va boshqa banklar xizmatlaridan 
foydalanayotgan mijozlarning soni teng bo‘lishi tahlilda nisbatan aniq qiyosiy natija olishga asos bo‘lishini 
hisobga olgan holda 60 nafar respondentning so‘rovnoma savollariga bergan javoblari tahlil qilindi. 

1-jadval: Tijorat banklarining kredit va depozitlar to‘g‘risida 2024-yil 1-yanvar holatiga ma’lumot (mlrd so‘m) 
№ Bank nomi Jami kreditlar Jami depozitlar

Jami 471 406 241 687
Davlat ulushi mavjud banklar 333 298 124 358

1 O‘zmilliybank 99 423 32 920
2 O‘zsanoatqurilishbank 57 124 13 799
3 Agrobank 54 483 15 389
4 Asaka bank 39 213 15 485
5 Xalq banki 24 549 17 044
6 Biznesni rivojlantirish banki 21 801 9 419
7 Mikrokreditbank 14 437 6 361
8 Turon bank 11 894 4 662
9 Aloqa bank 10 294 9 227
10 Poytaxt bank 79 53

Boshqa banklar	 138 107 117 329
11 Ipoteka-bank 37 264 17 773
12 Kapital bank 26 586 30 102

14 Ipak yo‘li bank 11 701 7 991
15 Orient Finance bank 8 448 8 869
16 Invest Finance bank 6 431 7 406
17 Davr bank 5 004 2 741
18 Trast bank 4 947 6 743
19 Tenge bank 4 208 2 225
20 Tibisi bank 3 730 2 682
21 Asia Alliance bank 3 712 6 080
22 Anor bank 3 169 3 720
23 KDB bank O‘zbekiston 2 651 6 240
24 Ziraat Bank Uzbekistan 1 595 1 979
25 Universal bank 1 162 1 706
26 Garant bank 922 997
27 Madad invest bank 292 50
28 Oktobank 249 1 648
29 Uzum bank 50 10
30 Yangi bank 46 3
31 Hayot bank 30 148
32 Apeks bank 29 185
33 Eron Soderot bankining ShB 22 43
34 AVO bank 7 7
35 Smart bank 0,3 10

*Manba: Tijorat banklarining kredit va depozitlar to‘g‘risida O‘zbekiston Respublikasi Markaziy Banki ma’lumoti. 
19.01.2024-yil.

1-jadvaldan ko‘rinib turibdiki davlat ulushi mavjud tijorat banklari jami kredit miqdori O‘zbekistondagi jami 
kredit miqdorining 70,7 %ini tashkil qiladi, boshqa banklar esa 29,3 %ini tashkil qiladi. Jami deposit miqdorining 
deyarli 51,45 %i davlat ulushi mavjud banklarga, 48,55 %i esa boshqa banklarga to‘g‘ri keladi. Bundan ko‘rinib 
turibdiki O‘zbekiston moliyaviy bozorida davlat ulushi majvud banklar boshqa tijorat banklariga nisbatan yaqqol 
ustunlikga ega. Ularning xizmat ko‘rsatish sifatini keying jadvaldagi so‘rovnoma tahlilida yoritib beriladi. 

1-rasm: Davlat ulushi mavjud banklarda mavjud muammolar
*Manba: Respondentlardan olingan so‘rovnomalar asosida muallif ishlanmasi

1-rasmdan ko‘rinib turibdiki respondentlar ya’ni davlat ulushi mavjud banklar xizmatlaridan foydalan-
ayotgan mijozlarning aksariyati bank xizmatlaridan foydalanishda quyidagi muammolar borligini takidlagan: 

Birinchidan: Bank xizmatlarining raqamlashtirilganligi ya’ni bank web sayti hamda ilovalaridan foydalan-
ishda hamda kerakli ma’lumotlarni olishda muammolar;

Ikkinchidan: Bank xizmatlaridan foydalanishda byurokratik to‘siqlar- ya’ni mijozning bank bilan shartno-
masi mavjud ammo bank o‘z xizmatlarini taklif etishda, majburiyatlarini bajarishda va mijozning talablarini ko‘rib 
chiqmaslik;

Uchinchidan: Ortiqcha qog‘ozbozlik- ya’ni bank hodimlari mijozdan davlat xizmatlar xizmatlari markazi web 
saytidan olish mumkin bo‘lgan hujjatlarni talab qilishi;

To‘rtinchidan: Kredit olish bilan bo‘gliq muammolar- ya’ni kredit olish jarayonida sifatli xizmat ko‘rsatmaslik, 
kredit mablag‘larini o‘z vaqtida bermaslik;

Bechinchidan: Mijozlar bilan ishlash vaqtida muomala odobi – ya’ni mijozlar talab va taklifini inobatga 
olmaslik, mensimaslik;

Oltinchidan: Masofadan turib ma’lumot olish - ya’ni telefon orqali so‘rovlarga javob bermaslik, kerakli ma’lu-
motlarni ololmaslik va aksariyat hollarda telefon qo‘ng‘iroqlariga javob bermaslik kabi. 

2-rasm: Boshqa tijorat banklarida mavjud muammolar
*Manba: Respondentlardan olingan so‘rovnomalar asosida muallif ishlanmasi 

2-rasmdan ko‘rinib turibdiki davlat ulushi mavjud bo‘lmagan tijorat banklarida muammolar davlat ulushi 
mavjud banklarga nisbatan tubdan farq qiladi. Ya’ni davlat ulushi mavjud bo‘lmagan tijorat banklari xizmatlar-
idan foydalanib kelayotgan mijozlarda bank bilan deyarli muammoli vaziyatlar kuzatilmaydi hamda mijozlarning 
bu banklar haqidagi shaxsiy fikrlari ham ijobiy. 

X U L O S A  V A  T A K L I F L A R
O‘tkazilgan tadqiqot bo‘yicha ifodalangan xulosalar asosida bir qator takliflar kiritish imkonini berdi, ularning 

quyidagilardan iborat:

1.	 Bank tizimini iqtisodiy tarmoqlar sohalaridan deb hisoblashimiz mumkin, shundan kelib chiqib tijorat 
banklariga mijozlarga xizmat ko‘rsatish bo‘yicha innovatsion texnologiyalarni joriy etish, bank xizmatla-
rini raqamlashtirish mijozlarning masofadan turib ehtiyojlarini qondirishda juda muhim;

2.	 Mijozlar bilan ishlashda tijorat banklari rahbarlari boshqaruv tizimiga katta e’tibor berishlari, mijozlarning 
talablari va takliflarini inobatga olishlari lozim;

3.	 Mavjud mijozlarni saqlab qolish hamda yangi mijozlarni jalb qilishda mijozlar bilan ishlash bo‘yicha 
xushmuomalalik muhim rol o‘ynaydi, shu asosida mijozlar bilan to‘g‘rida to‘g‘ri faoliyat yuritayotgan 
hodimlarning xushmuomalaligiga e’tibor qaratish lozim. 

S4.	 Tijorat banklariga uzoq muddatli resurslarni jalb qilishda mijozlarning talabini o‘rganishda marketing 

tadqiqotlaridan foydalanish hamda ularni amaliyotda qo‘llash juda muhim. 

